
3. Para o ano 2008 a indemnización por asistencia a
sesións de tribunais ou comisións de seleccións para o
acceso ou promoción no emprego público serán as
seguintes, segundo o grupo da praza seleccionada:

Categoría I II III

Presidente/Secretario 45,89 42,83 39,78

Vocal 42,83 39,78 36,72

· Categoría primeira: Acceso a prazas do grupo A ou
A1. 

· Categoría segunda: Acceso a prazas dos grupos B
e C1 e C2. 

· Categoría terceira: Acceso a prazas do grupo D. 

4. Entenderase por axuda de custo a cantidade que
se pagará polos gastos orixinados cada día pola estan-
cia e manutención fóra da residencia habitual por
razóns do servizo. As contías para o ano 2008 serán as
seguintes:

Por aloxamento Por manutención Dieta completa

A1 , A 2, B 65,97 37,40 103,37

C1, C2, D 48,92 28,21 77,13

5. O Concello poñerá a disposición un vehículo para
os desprazamentos que por razón de servizo teñan que
realizar os empregados públicos.

6. As contías fixadas neste artigo actualizaranse cos
criterios que ao efecto fixe a Administración Xeral do
Estado.

Artigo 65. Nómina.

Tódalas percepcións do persoal local realizaranse a
través da nómina, establecéndose a prohibición de
facelo doutro xeito. O cobro da nómina deberá poder
efectuarse o último día do mes, podendo derivarse res-
ponsabilidades noutro caso. A nómina, que se deriva do
Libro de Rexistro de Persoal, deberá conter tódolos
datos persoais precisos e os conceptos retributivos
detallados e en concreto, sempre de xeito claro, o
importe bruto, as deducións e o importe líquido, procu-
rando a maior transparencia e claridade posibles.

CAPÍTULO XII. ACCIÓN SOCIAL

Artigo 66. Fondo social e saúde laboral

1. En virtude das dispoñibilidades orzamentarias  e
co fin de mellorar o benestar social do persoal laboral
locais, o Concello de Burela  favorecerá a constitución
nos orzamentos ordinarios do Concello para os anos de
vixencia do Acordo, dun fondo social consignando orza-
metariamente cada ano, nun equivalente ao 1,5 % da
masa salarial de todo o seu persoal, para financiar
accións e programas de carácter social.

2.- As accións financiables con cargo a este fondo
serán obxecto de negociación na Mesa Xeral de
Negociación.

3.-   Ás accións que poderán ser obxecto de finan-
ciamento poderán consistir en subvencións de garderí-
as, sanitarias, por estudios, diminuídos físicos, psíqui-
cos ou sensoriais, compra de vivenda, etc.

4.- As contías e as normas de xestión fixaranse por
un Regulamento ou normas de xestión de acción social,
que deberá ser aprobado polo Pleno da Corporación.
En calquera caso, garantiranse as contías de subven-
cións sanitarias vixentes nos convenios anteriores.

Os gastos orixinados por atencións médicas (oftal-
moloxía- óptica, ortopedia, odontoloxía, etc.) que na
actualidade non cubre o sistema de Seguridade Social
no que están integrados os funcionarios locais, será de
acordo co táboa de MUFACE.

Artigo 67. Anticipos.

1. O Concello determinará nas normas de xestión
dos orzamentos anuais unha contía máxima sobre a
masa salarial anual, para a concesión de anticipos ao
persoal cos seguintes criterios.

a) O Concello de Burela comprométese a manter
unha consignación no Presuposto Municipal para esta
finalidade, cun máximo de 35.000,00  euros, como prés-
tamo vivo total, consignado a cantidade suficiente no
Orzamento Municipal para facer fronte os mesmos.

A contía máxima dos anticipos a que ten dereito
cada empregado será  de ata un máximo de 3.600,00
euros. A amortización dos anticipos realizarase en dez,
vinte ou trinta mensualidades segundo a contía dos
mesmos, os anticipos deberán estar debidamente xusti-
ficados.

b) Os empregados municipais terán dereito a perci-
bir anticipadamente ata o 90% das súas retribucións
mensuais brutas, que se descontará automaticamente
na nómina do mes en que se conceda.

2. Por pedimento do interesado os anticipos poderán
amortizarse en prazos inferiores aos establecidos ou
mediante entrega de contías a tanto alzado. Non se
poderá percibir outro anticipo ata que remate o prazo
elixido orixinalmente para a amortización dun anterior.

A concesión dos distintos tipos de anticipos que se
establecen serán compatibles entre si. Nembargante, a
concesión simultánea de anticipos previstos no presen-
te artigo obriga aos beneficiarios á amortización simul-
tánea e individualizada de cada un deles.

3. Será requisito imprescindible para poder solicitar o
anticipo salarial que o traballador teñá un contrato de
mais dun ano de duración e sempre e cando exista
garantía de devolución dentro do prazo de duración do
contrato.

Artigo 68. Asistencia xurídica e responsabilidade
civil.

1. O Concello garantirá a prestación de asistencia xurí-
dica a todo o persoal que a precise por razón de conflitos
con terceiros derivados da prestación do servizo.

2. Así mesmo, o Concello asumirá as posibles res-
ponsabilidades civís que puidesen derivarse da presta-
ción do servizo dos empregados municipais, agás nos
casos de neglixencia debidamente probada. A estes
efectos, o Concello poderá subscribir unha póliza de
seguro que garanta unha cobertura adecuada por este
concepto


